
					இப்பக்கம் மெய்ப்பு பார்க்கப்படவில்லை
伞必 தொல்காப்பியம் காட்டும் வாழ்க்கை
பெருந்திணைக்கும் நிலம், பொழுது இவற்றைத் தொல்காப்பி பர் விதந்து ஒதவில்லை. எனவே, இவற்றிற்கு இடமும் காலமும் இல்லை என்று அறிதல் வேண்டும். அஃதாவது, எல்லா கிலமும் எல்லாக் காலமும் இவற்றிற்கு வழங்கும். முறையற்ற காதலுக்கு வரையறையொன்றும் தேவையில்லை என்று ஆசிரியர் தொல்காப்பியனார் கூறாதொழிந்தனர் போலும். இஃது எல்லா கிலத்திலும் எல்லாக் காலத்திலும் கடைபெறக்கூடியது என்று: கொள்ளினும் இழுக்கில்லை என்க.
இருதினைகளையும் வாழ்க்கையில் காணல் கைக்கிளை பெருந்தினைகளில் தலைமக்களாக வருவோர் உயர்குலத்து மக்கள் அல்லர். பெரும்பாலும் இழிந்தோரிடத்தில்தான் அவ்வொழுக் கங்கள் இருப்பதாகக் கவிதைகள் புனையப்பெறும். அறத்தில் வழுவாமலும் பொருளில் வழுவாமலும் இன்பத்தில் வழுவாமலும் நடத்தல் மேன்மக்களால்தான் முடியும். ஆனால், இன்று சமூகத்தில் மேன்மக்களாகக் கருதப்பெறும் மக்களிடம் எத்தனையோ இழிவான செயல்கள் நடைபெறுகின்றன. இவையெல்லாம் இன்றைய சமூக அமைப்பின் நாகரிகப் போர்வையால் மூடப் பெறுகின்றன. இத்தகைய செயல்கள் எந்தக் காலத்திலும் மக்களிடம் காணப்படத்தான் செய்யும். எனவேதான், நாடக வழக்காகப் புனையப்பெறும் இலக்கியங்களில் உலகியல் வழக்கை யொட்டி ஒருசில கைக்கிளை, பெருங்திணைப் பாடல்கள் பாடப் பெற்றுள்ளன. சங்க இலக்கியங்களிலும் இத்தகைய பாடல்கள் ஒரு சில காணப்படுதல் இக்கருத்துப் பற்றி எழுந்தவையே என்று: கொள்ளுதல் அமைதியுடைமையாகும்.
இவ்விருதினைகட்கும் உரியோர் : நான்கு கிலங்களிலும் வாழும் உயர்ந்தோர் யாவரும் ஐந்திணை நெறியில் அமைந்த அகவொழுக்கத்திற்குரியர் என்று தொல்காப்பியனார் குறித் துள்ளதைப் போலவே கைக்கிளை, பெருக்திணை ஆகியவற்றிற் கும் உரியவர்களையும் குறிப்பிட்டுள்ளார். அடியோரும், வினை வலரும், ஏவல்மரபின் ஏனோரும் ஐக்தினையொழுகலாற்றிற்கு உரியரல்லரென்றும், அவற்றின் புறத்தனவாகிய கைக்கிளை, பெருந்திணைக்கே உரியரென்றும் அவர் கூறுவர். இதனை,
அடியோர் பாங்கிலும் வினைவலர் பாங்கினும் கடிவரை இலபுறத் தென்மனார் புலவர.9 ஏவல் மரபின் ஏனோரும் உரியர் ஆகிய கிலைமை அவரும் அன்னர் ." 9. அகத்திணை - நூற்பா 25, 10. டிை - நூற்பா 26,

		 இப்பக்கம் கடைசியாக 9 ஆகத்து 2018, 23:55 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

